ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

483. fundur byggðarráðs Húnaþings vestra haldinn mánudaginn 19. mars 2007 kl. 10:00 á skrifstofu sveitarstjóra, Félagsheimilinu Hvammstanga.

Dagskrá:

1. Viðræður við fulltrúa Húsfreyjanna á Vatnsnesi.

2. Drög að starfslýsingu Íþrótta- og tómstundafulltrúa ásamt tillögum Odds Sigurðarsonar um starfslýsingu Forstöðumanns íþróttamannvirkja og starfslýsingu Frístunda- og menningarfulltrúa.

3. Bréf sveitarstjóra Sveitarfélagsins Skagafjarðar v/ stækkunar verknámshúss FNV.

4. Drög að þjónustusamningi milli Húnaþings vestra og Markaðsskrifstofu ferðamála á Norðurlandi.

5. Bréf Aðalheiðar Böðvarsdóttur og Þorsteins Sigurjónssonar.

6. Ársfundur Lánasjóðs sveitarfélaga ohf. ásamt afkomutilkynningu.

Afgreiðslur:

1. Fulltrúar Húsfreyjanna á Vatnsnesi eru mættar til viðræðna við byggðarráð. Greindu þær frá áhuga sínum á því að reisa viðbyggingu við Hamarsbúð á Vatnsnesi og óskuðu eftir aðkomu sveitarfélagsins að þeirri framkvæmd. Viðbyggingin er 25 m2 að stærð og áætlaður kostnaður er 4 millj. kr. Byggðarráð felur formanni byggðarráðs og sveitarstjóra að fara yfir erindið og atriði er því tengjast.

2. Fram lögð drög að starfslýsingu Íþrótta- og tómstundafulltrúa ásamt tillögum Odds Sigurðarsonar um starfslýsingu Forstöðumanns íþróttamannvirkja og starfslýsingu Frístunda- og menningarfulltrúa. Byggðarráð samþykkir að vísa ofangreindum drögum að starfslýsingum til umsagnar menningar- og tómstundaráðs og skólastjóra og verði umsögn hans jafnframt kynnt menningar- og tómstundaráði.
3. Fram lagt bréf sveitarstjóra Sveitarfélagsins Skagafjarðar þar sem greint er frá vilja menntamálaráðuneytisins til að leggja fram fjármuni til 1. áfanga viðbyggingar verknámshúss Fjölbrautaskóla Norðurlands vestra. Meðfylgjandi erindinu er samantekt á hugsanlegri kostnaðarskiptingu aðildarsveitarfélaga skólans. Í bréfinu er jafnframt leitað eftir afstöðu aðildarsveitarfélaga skólans til þessa máls. Byggðarráð fagnar því ef unnt reynist að bæta verknámsaðstöðu skólans og hvetur til þess að boðað verði til fundar aðildarsveitarfélaga þar sem mál þetta verði kynnt nánar.
4. Fram lögð drög að þjónustusamningi milli Húnaþings vestra og Markaðsskrifstofu ferðamála á Norðurlandi. Samningurinn er til þriggja ára, frá 1. janúar 2007 til og með 31. desember 2009. Byggðarráð samþykkir samninginn og felur sveitarstjóra undirritun hans.

5. Fram lagt erindi Aðalheiðar Böðvarsdóttur og Þorsteins Sigurjónssonar. Óska þau eftir því að taka á leigu Barnaskóla Staðarhrepps til lengri tíma. Byggðarráð felur sveitarstjóra að ræða við bréfritara.

6. Fram lagt fundarboð ársfundar Lánasjóðs sveitarfélaga og stofnfundar Lánasjóðs sveitarfélaga ohf. en fundirnir verða haldnir þann 23. mars nk. kl. 15:30 og kl. 16:00 í Reykjavík. Byggðarráð felur sveitarstjóra að fara með atkvæðisrétt Húnaþings vestra á stofnfundinum og að undirrita stofnsamning félagsins f.h. sveitarfélagsins.
Samþykkt að taka á dagskrá:

7. Fram lagt aðalfundarboð Veiðifélags Víðdalstunguheiðar. Fundurinn verður haldinn í Félagsheimilinu Víðihlíð þann 26. mars nk. kl. 20:30 Að fundinum loknum verður haldinn almennur fundur í Fjallskiladeild Víðdælinga. Sveitarstjóri verði fulltrúi Húnaþings vestra á fundunum og oddviti til vara.
8. Sveitarstjóri lagði fram drög að vatnssölusamningi við Íslenskt lindarvatn ehf. Sveitarstjóra falið að fá álit lögfræðings á samningsdrögunum. 

9. Vegna fyrirspurnar frá Oddi Sigurðarsyni sem lögð var fram á fundi sveitarstjórnar þann 20. desember sl upplýsti sveitarstjóri að ekki liggur fyrir hver verði endanlegur kostnaður vegna kaupa og endurbóta sveitarfélagsins á Hvammstangabraut 5 á Hvammstanga. Hins vegar sé kaupverð eignarinnar 35 millj. kr. og skv. samþykktri fjárhagsáætlun ársins 2007 verði 20 millj. kr. varið til endurbóta á fasteigninni.

Fundargerð upplesin og samþykkt.


Fundi slitið kl. 12:30


Þ. Karl Eggertsson(sign),


Skúli Þórðarson(sign.),

Stefán Böðvarsson(sign.),


Guðný Helga Björnsdóttir(sign.).

Áheyrnarfulltrúi:

Oddur Sigurðarson(sign.).
